
MIKROMOLIYA TASHKILOTLARIDA 
MOLIYAVIY-XO‘JALIK FAOLIYATINI 

BUXGALTERIYA HISOBIDA AKS ETTIRISH 
TARTIBI

G‘ofurov Iskandar Abduraxmonovich
Toshkent davlat iqtisodiyot universiteti Samarqand filiali

Annotatsiya. Ushbu maqolada mikromoliya tashkilotlarining moliyaviy-xo‘jalik faoliyatini buxgalteriya hisobida aks 
ettirish tartibi nazariy va amaliy nuqtai nazardan tahlil etilgan. Foiz tushumlari, kreditlar ajratilishi, kechiktirilgan to‘lovlar, 
zaxiralar shakllanishi va boshqa asosiy operatsiyalarning buxgalteriya yozuvlarida aks ettirilishi IMKON FINANS, Vodiy 
Taraqqiyot va Biznes Finans mikromoliya tashkilotlari misolida o‘rganilgan. Tahlil natijalariga asoslanib, hisob siyosatini 
takomillashtirish bo‘yicha ilmiy-amaliy tavsiyalar ishlab chiqilgan.

Kalit soʻzlar: mikromoliya, buxgalteriya hisobi, foiz tushumi, kreditlar, zaxira, hisob siyosati, real tushum, kechikkan 
to‘lovlar, ehtiyotkorlik, moliyaviy faoliyat, buxgalteriya yozuvi, monitoring.

Abstract. This article explores the theoretical and practical aspects of accounting for financial and economic activities in 
microfinance institutions. It analyzes interest income, loan disbursement, overdue payments, reserve creation, and other 
core operations using data from IMKON FINANS, Vodiy Taraqqiyot, and Biznes Finans. Based on the analysis, the paper 
provides practical recommendations for improving the accounting policies of microfinance institutions.

Key words: microfinance, accounting, accounting policy, interest income, loans, reserves, delayed payments, financial 
operations, transparency, risk, income, prudence.

Аннотация. В статье рассматриваются теоретические и практические аспекты отражения финансово-хозяйственной 
деятельности микрофинансовых организаций в бухгалтерском учете. Проанализированы учет процентов, выдачи 
кредитов, просроченных платежей, создания резервов и других операций на примере МФО IMKON FINANS, 
Vodiy Taraqqiyot и Biznes Finans. По итогам анализа предложены рекомендации по совершенствованию учетной 
политики организаций.

Ключевые слова: микрофинансы, бухгалтерский учет, учетная политика, процентные доходы, кредиты, резервы, 
просрочки, денежный поток, прозрачность, операции, доходы, риск.

K I R I S H
Bozor iqtisodiyoti sharoitida mikromoliya tashkilotlari aholini moliyaviy resurslar bilan ta’minlash, kichik 

va o‘rta biznesni rag‘batlantirish, kambag‘allikni kamaytirish kabi muhim ijtimoiy-iqtisodiy vazifalarni bajaradi. 
Bunday tashkilotlarning moliyaviy barqarorligini ta’minlash va faoliyatini huquqiy asosda yuritish esa to‘g‘ri 
tashkil etilgan buxgalteriya hisobiga bevosita bog‘liq. Ayniqsa, moliyaviy-xo‘jalik faoliyatining to‘liq, aniq va 
shaffof aks ettirilishi hisob siyosatining muhim tarkibiy qismlaridan biri hisoblanadi.

Mikromoliya tashkilotlarida buxgalteriya hisobini yuritish umumiy qoidalardan farqli ravishda ayrim 
xususiyatlarga ega. Bunga kredit bitimlarining o‘ziga xosligi, mijozlar bilan tuziladigan shartnomalar turi, foiz 
stavkalarining shakllanishi, kechiktirilgan to‘lovlar, rezervlar shakllanishi, grant va subsidiyalar hisobining 
yuritilishi kabi omillar kiradi. Mazkur xususiyatlar moliyaviy-xo‘jalik operatsiyalarining buxgalteriya hisobida aks 
ettirilishini chuqur va tizimli yondashuv orqali tashkil etishni talab etadi.

Ushbu maqolada mikromoliya tashkilotlarida moliyaviy-xo‘jalik faoliyatining asosiy yo‘nalishlari, ularni 
buxgalteriya hisobida ifodalash tartibi, hisob registrlarida aks ettirish shakllari hamda mavjud amaliyotlar asosida 
tahliliy yondashuvlar bayon etiladi. Shuningdek, O‘zbekistonda faoliyat yuritayotgan IMKON FINANS, Vodiy 
Taraqqiyot va Biznes Finans mikromoliya tashkilotlari ma’lumotlari asosida amaliy tahlil o‘tkazilib, samarali 
hisob yuritish bo‘yicha tavsiyalar shakllantiriladi.

M A V Z U G A  O I D  A D A B I Y O T L A R  T A H L I L I 
Mikromoliya tashkilotlarining moliyaviy-xo‘jalik faoliyatini buxgalteriya hisobida aks ettirish masalasi 

xalqaro va mahalliy miqyosda muhim ilmiy va amaliy masalalardan biri hisoblanadi. Xalqaro amaliyotda bu 
borada ko‘plab ilmiy tadqiqotlar va standartlar ishlab chiqilgan. Jumladan, E. Rhyne o‘z tadqiqotida ta’kidlaydi: 
“mikromoliya tashkilotlarida hisob yuritish tizimi nafaqat moliyaviy shaffoflikni ta’minlashi, balki ular bilan 
ishlovchi donorlar va investorlarga ishonch yaratishi kerak” [2].

M. Yunus mikromoliyalashning ijtimoiy xususiyatlariga urg‘u berib, “bunday tashkilotlarda moliyaviy axborot 
bilan bir qatorda ijtimoiy natijalarni ham hisobda aks ettirish zarur”ligini ta’kidlaydi [1]. Bu yondashuv moliyaviy-
xo‘jalik faoliyatini hisobda ko‘rsatishda indikatorlar va daromadlarning ijtimoiy kontekstda tahlil qilinishini talab 
qiladi.

Mahalliy tadqiqotlar orasida N.G. Pikuzonning asari alohida e’tiborga loyiq: “mikromoliyaviy tuzilmalarda 
garov, kechiktirilgan to‘lovlar va kredit foizlarini hisoblashda maxsus buxgalteriya yondashuvlari zarur” deb qayd 
etiladi [3]. Shu bilan birga, ichki audit va ichki nazorat elementlarini hisobga olish buxgalteriya hisobotlarining 
aniqligini oshirishda muhim vosita sifatida qaraladi.

O‘zbekiston Respublikasi Moliya vazirligining buxgalteriya hisobiga oid normativ hujjatlari, xususan, 
“Buxgalteriya hisobi to‘g‘risida”gi Qonun va buxgalteriya hisobotlarini yuritish tartibi to‘g‘risidagi qarorlar asosiy 
metodologik manba sifatida xizmat qiladi. Ularda mikromoliya tashkilotlarining moliyaviy operatsiyalarini 
hisobda to‘g‘ri aks ettirish bo‘yicha umumiy qoidalar belgilab berilgan.

Bundan tashqari, IMKON FINANS, Vodiy Taraqqiyot va Biznes Finans mikromoliya tashkilotlarining yillik 
hisobotlari ham amaliy material sifatida xizmat qilib, buxgalteriya hisobini yuritishda amaliy kamchiliklar va 
imkoniyatlar tahlilini o‘rganishga asos bo‘ladi. Xususan, “IMKON FINANS 2022-yil hisobotida foizli daromadlar 
va kechiktirilgan to‘lovlar hisobini alohida guruhlarda yuritish bo‘yicha axborotlar mavjud” bo‘lib, bu amaliyotning 
buxgalteriya jarayonlariga integratsiya qilinganini ko‘rsatadi.

Shunday qilib, mavjud adabiyotlar mikromoliya tashkilotlarida moliyaviy-xo‘jalik faoliyatini buxgalteriya 
hisobida aks ettirish borasida nazariy asoslar bilan birga amaliy yondashuvlarni ham taqdim etishini 
ko‘rsatmoqda. Biroq, ularning aksariyati ijtimoiy indikatorlar, xavflar va moliyaviy nazorat tizimlari bilan bog‘liq 
bo‘lib, buxgalteriya hisobi jarayonlarini kompleks tarzda yoritishga qaratilgan metodik tadqiqotlar hali ham 
yetarli emas.

T A D Q I Q O T  M E T O D O L O G I YA S I
Ushbu tadqiqotda mikromoliya tashkilotlarining moliyaviy-xo‘jalik faoliyatini buxgalteriya hisobida aks 

ettirish tartibi o‘rganildi. Asosiy metod sifatida hujjatli tahlil, solishtirma tahlil, statistik tahlil hamda amaliy 
kuzatuv yondashuvlari qo‘llanildi. Empirik baza sifatida IMKON FINANS, Vodiy Taraqqiyot va Biznes Finans 
mikromoliya tashkilotlarining 2021–2023-yillardagi moliyaviy hisobotlari va biznes rejalari tanlab olindi.

Tadqiqot davomida asosiy xo‘jalik operatsiyalari — kredit berish, foiz tushumlarini hisoblash, kechiktirilgan 
to‘lovlar, zaxiralar shakllanishi, ustama daromadlar, operatsion xarajatlar va boshqa harajatlar bo‘yicha 
buxgalteriya yozuvlari tahlil qilindi. Har bir tashkilotda hisob siyosatida aks etgan buxgalteriya usullari solishtirilib, 
ularning dolzarbligi va zamonaviy yondashuvlarga muvofiqligi baholandi.

N A T I J A L A R  V A  T A H L I L
Mikromoliya tashkilotlarining buxgalteriya hisobida asosiy xo‘jalik operatsiyalarining to‘g‘ri aks ettirilishi 

tashkilotning moliyaviy barqarorligi, axborotning aniqligi va hisobotlarning shaffofligi uchun muhim ahamiyatga 
ega. Ushbu operatsiyalar ichiga kredit ajratilishi, foizli daromadlar hisoblanishi, kredit bo‘yicha to‘lovlar, 
kechiktirilgan qarzlar, zaxiralar shakllanishi, grant va subsidiyalar, operatsion va boshqa harajatlar kiradi. Har 
bir operatsiyaning buxgalteriya yozuvlarida qanday ifodalanishi aniq va yagona metodikaga asoslangan bo‘lishi 
lozim.

Quyida mikromoliya tashkilotlarida uchraydigan asosiy xo‘jalik operatsiyalarining buxgalteriya hisobida aks 
ettirilishi misollar asosida umumlashtirilgan:

1-jadval. Mikromoliya tashkilotlarida asosiy xo‘jalik operatsiyalarining buxgalteriya hisobida aks ettirilishi
№ Xo‘jalik operatsiyasi Debet hisobi Kredit hisobi Izohlar

1 Kredit ajratilishi 
mijozga

Qisqa muddatli berilgan 
kreditlar

Kassadagi naqd pullar 
yoki talab qilib olinguncha 
depozitlar

Kredit shartnomasi asosida 
asosiy qarz chiqariladi

2 Foiz daromadining 
hisoblanishi

Muddatida to‘lanmagan 
hisoblangan foizlar Foizlardan daromadlar Har oy yakunida hisob-kitob 

qilinadi

3 Kredit bo‘yicha asosiy 
qarz qaytarilishi

Kassadagi naqd pullar 
yoki talab qilib olinguncha 
depozitlar

Qisqa muddatli berilgan 
kreditlar

Mijoz asosiy qarzni 
to‘laganida qayd etiladi

4 Foiz to‘lovi qabul 
qilinishi

Kassadagi naqd pullar 
yoki talab qilib olinguncha 
depozitlar

Muddatida to‘lanmagan 
hisoblangan foizlar

Foiz to‘lovi real vaqtida 
kirim qilinadi

5 Kechiktirilgan to‘lov 
uchun zaxira ajratilishi

Kelgusi davr foizli 
daromadlari Foizlardan daromadlar

Riskli kreditlar bo‘yicha 
ehtiyotkorlik asosida 
hisobga olinadi

6 Grant mablag‘lari 
qabul qilinishi

Talab qilib olinguncha 
depozitlar Boshqa operatsion daromadlar Nizomiy yordam sifatida 

qabul qilingan resurslar

7 Operatsion xarajatlar Boshqaruv xarajatlari
Kassadagi naqd pullar 
yoki talab qilib olinguncha 
depozitlar

Ijara, ish haqi, kantselyariya 
va boshqa xizmatlar uchun

8 Aktivlarni amortizatsiya 
qilish Amortizatsiya xarajatlari Asosiy vositalar bo‘yicha 

amortizatsiya
Har oyning oxirida 
hisoblanadi

Ushbu jadval asosida tashkilot ichida buxgalteriya yozuvlarini yuritishda yagona yondashuv shakllanishi, 
shuningdek, ichki audit va moliyaviy monitoring jarayonlari soddalashtiriladi. Ayniqsa, kredit muomalalarini 
to‘liq aks ettirish tashkilotning daromadlilik ko‘rsatkichlari, risklarni baholash tizimi va moliyaviy barqarorligini 
ko‘rsatishda muhim mezon hisoblanadi.

Hisob siyosatida ushbu operatsiyalar bo‘yicha alohida bandlar kiritilishi, amaliy tartiblar va mas’ullik doirasi 
belgilanishi zarur. Shu orqali mikromoliya tashkilotlari moliyaviy axborotning ishonchliligi, solishtiriluvchanligi va 
funksional tahlilga mosligini ta’minlay oladi.

Mikromoliya tashkilotlari faoliyatida foiz tushumlari asosiy daromad manbai hisoblanadi. Biroq, bu 
tushumlarni to‘g‘ri va ehtiyotkorlik bilan buxgalteriya hisobida aks ettirish tashkilotning moliyaviy barqarorligini 
ta’minlashda muhim ahamiyatga ega. Amaliyotda ba’zan hisoblangan foizlar real tushumga aylanmasligi, ya’ni 
mijozlar tomonidan kechiktirilishi yoki umuman qaytmasligi mumkin. Shu sababli foiz tushumlarini hisobga 
olishda real tushumlar bilan hisoblangan tushumlar o‘rtasidagi tafovutlarni aniqlashtiruvchi yondashuv zarur 
bo‘ladi.

Shuningdek, foiz daromadlari bilan bog‘liq risklarni kamaytirish maqsadida mikromoliya tashkilotlari 
kechiktirilgan yoki qaytmas kreditlar bo‘yicha ehtimoliy zararlar uchun zaxiralar shakllantiradi. Bu zaxiralar 
“Zararlar uchun zaxiralar” deb nomlangan alohida schyotlarda yuritiladi va ular kreditlar portfeli holatiga qarab 
muntazam yangilanadi.

Quyidagi jadval mikromoliya tashkilotlarida foiz tushumlari va zaxiralarni hisobga olish amaliyotini aks 
ettiradi:

2-jadval. Foiz tushumlari va zaxiralarni hisobga olishning buxgalteriya yozuvlari
№ Operatsiya mazmuni Debet hisobi Kredit hisobi Izohlar

1 Foiz daromadining 
hisoblanishi

Muddatida to‘lanmagan 
hisoblangan foizlar Foizlardan daromadlar

Har oy yakunida, kredit 
shartnomasiga asoslangan holda 
hisoblanadi

2 Foiz to‘lovi qabul qilinishi 
(real tushum)

Kassadagi naqd 
pullar yoki talab qilib 
olinguncha depozitlar

Muddatida to‘lanmagan 
hisoblangan foizlar

Mijoz to‘lagan vaqtda 
buxgalteriyada qayd etiladi

3 Kechiktirilgan to‘lov 
bo‘yicha zaxira ajratilishi

Kelgusi davr foizli 
daromadlari (zaxira 
sifatida)

Foizlardan daromadlar
Risk mavjud bo‘lsa, ehtiyotkorlik 
tamoyiliga asoslanib amalga 
oshiriladi

4
Kredit portfeli qayta 
baholanganda zaxira 
ko‘paytirilishi

Kelgusi davr foizli 
daromadlari

Qisqa muddatli berilgan 
kreditlar yoki uzoq 
muddatli kreditlar

Yil yakunida audit yoki tahlil 
asosida amalga oshiriladi

Amaliy tahlillar shuni ko‘rsatadiki, IMKON FINANS mikromoliya tashkilotida 2022-yil yakuniga ko‘ra 
hisoblangan foiz daromadlari 2,1 mlrd so‘mni tashkil etgan bo‘lsa-da, real tushum 1,72 mlrd so‘mni tashkil 
qilgan. Bu esa 18% atrofida foiz kechikish darajasini ko‘rsatadi. Bunga nisbatan tashkilot tomonidan 580 mln 
so‘mlik ehtimoliy zarar zaxirasi ajratilgan. Vodiy Taraqqiyot tashkilotida esa bu ko‘rsatkich 620 mln so‘mni 
tashkil qilgan.

Foiz tushumlari va zaxiralarni hisobga olishda ehtiyotkorlik tamoyili, solishtiriluvchanlik va to‘liqlik prinsiplari 
asosiy metodologik yondashuvlar sifatida qo‘llanilishi zarur. Bu esa moliyaviy hisobotlarning real holatni aks 
ettirishi, risklarni nazorat ostida ushlab turish va foydalanuvchilarga ishonchli axborot yetkazishga xizmat qiladi.

Mikromoliya tashkilotlarida foiz tushumlari va kechiktirilgan to‘lovlar bilan bog‘liq buxgalteriya amaliyotlarini 
to‘liq ifodalash maqsadida foiz daromadlari, real tushumlar, foiz tushumlari kechikish darajasi hamda ajratilgan 
zaxiralar bo‘yicha umumlashtirilgan jadval tuzish muhim hisoblanadi. Quyidagi jadval 2022-yil yakunlari bo‘yicha 
IMKON FINANS, Vodiy Taraqqiyot va Biznes Finans mikromoliya tashkilotlarining amaliy ko‘rsatkichlariga 
asoslangan bo‘lib, foiz tushumlarining hisoblanishi va real tushumlar o‘rtasidagi tafovutni tahlil qilish imkonini 
beradi.

3-jadval. Mikromoliya tashkilotlarida foiz tushumlari, real tushumlar va zaxiralar bo‘yicha umumlashtirilgan tahlil 

№ Tashkilot 
nomi

Hisoblangan 
foiz daromadi 

(mln so‘m)

Real tushgan 
foiz daromadi 

(mln so‘m)

Tushumlar 
farqi (mln 

so‘m)

Kechikish 
darajasi (%)

Ajratilgan 
zaxira (mln 

so‘m)

Zaxira/foiz 
daromadi 
nisbati (%)

1 IMKON 
FINANS 2 100 1 720 380 18.1% 580 27.6%

2 Vodiy 
Taraqqiyot 1 960 1 610 350 17.9% 620 31.6%

3 Biznes 
Finans 1 750 1 480 270 15.4% 540 30.9%

Mazkur jadvaldan ko‘rinib turibdiki, mikromoliya tashkilotlarida foiz tushumlari hisobda aniq aks ettirilayotgan 
bo‘lsa-da, ularning ma’lum qismi mijozlar tomonidan kechiktirilgan holda yoki umuman to‘lanmasdan qolmoqda. 
Bu esa zaxira ajratishni majburiy qiladi. Masalan, Vodiy Taraqqiyot tashkilotida tushumlar kechikishi 17.9% 
bo‘lishiga qaramay, foiz daromadiga nisbatan zaxira ajratilishi 31.6%ni tashkil qilgan, bu esa ehtiyotkorlik 
tamoyilining ustuvorligidan dalolat beradi.

Shu orqali tashkilotlar moliyaviy hisobotlarida foiz daromadlarini haddan ziyod baholamasdan, ehtimoliy 
yo‘qotishlarga nisbatan oldindan choralar ko‘rib, buxgalteriya axborotlarining ishonchliligini ta’minlashga 
intilmoqda. Jadval asosida yuqori kechikish darajasiga ega tashkilotlarda foizlarni hisoblash metodikasini qayta 
ko‘rib chiqish, kredit monitoringini kuchaytirish va ichki audit tartiblarini yangilash kabi tavsiyalar ilgari surilishi 
mumkin.

X U L O S A  V A  T A K L I F L A R 
Mikromoliya tashkilotlari faoliyatida moliyaviy-xo‘jalik operatsiyalarining buxgalteriya hisobida to‘g‘ri va 

tizimli aks ettirilishi tashkilotning moliyaviy holati, daromadlilik ko‘rsatkichlari hamda umumiy barqarorligiga 
bevosita ta’sir ko‘rsatadi. Ushbu maqolada mikromoliya tashkilotlarida uchraydigan asosiy xo‘jalik operatsiyalari, 
xususan kredit ajratish, foiz tushumlarini hisoblash, zaxiralar ajratish va kechiktirilgan to‘lovlarni qayd etish kabi 
jarayonlar buxgalteriya amaliyotida qanday aks ettirilishi tahlil qilindi.

Amaliy tahlillar shuni ko‘rsatadiki, foiz tushumlari bo‘yicha hisoblangan va real tushgan daromadlar 
o‘rtasidagi tafovut yuqori bo‘lib, bu zaxira shakllantirish zaruratini oshiradi. Ayniqsa, IMKON FINANS, Vodiy 
Taraqqiyot va Biznes Finans mikromoliya tashkilotlari misolida ko‘rilgan ko‘rsatkichlar buxgalteriya axborotining 
ehtiyotkorlik tamoyiliga asoslangan yuritilishini talab etadi.

Tadqiqot natijalariga asoslanib, quyidagi xulosalarga kelindi: birinchidan, foiz tushumlari real naqd 
tushumlar asosida baholanishi zarur; ikkinchidan, kechiktirilgan to‘lovlar uchun muntazam zaxira ajratish 
mexanizmi yo‘lga qo‘yilishi lozim; uchinchidan, asosiy xo‘jalik operatsiyalarini yorituvchi hisob siyosati hujjatlari 
qayta ko‘rib chiqilishi kerak.

Shu bilan birga, xalqaro standartlarga mos buxgalteriya uslublarini joriy qilish mikromoliya tashkilotlarining 
moliyaviy barqarorligini ta’minlash va tashqi foydalanuvchilar ishonchini oshirishda muhim omil bo‘lib xizmat 
qiladi.

